






































































































































































































































































































































































































































































































































































































































































































































































































































en droom oor die intriges, politieke
beslissings en mag wat in die ver verlede
hier sy begin geneem het, toe ons deur 'n
fluitjie uit ons droom geruk word. Ons
moet die terrein verlaat, die hek word
gesluit en die ou opsiener klim op sy esel
en verdwyn tussen die ou vyebome. Ons
besoek die museum en staan vol bewondering
voor al die skatte wat in Delphi gevind
is. Volgens n besluit van die huidige
regering bly alle skatte voortaan by hulle
vindplekke en word nie meer na die hoof-
stad vervoer soos in die verlede nie.

Besoeke by ander argeologies interessante
plekke soos Olympia, Mistras, Mykenae,
Epidauros, Korinthe het die veelsydige,
dikwels dramatiese, amper sesduisend jaar-
oue geskiedenis van die Griekse volk by
ons laat verbytrek. Na die ondergang van
die Hellenistiese Ryk het eers die Romei-
ne, later die Franke, die Venesiérs en toe
vir vierhonderd jaar die Turke, die land
oorheers. Eers in 1832 1is die Turkse juk
afgeskud en het Griekeland 'n onafhanklike
staat geword.

Bisantynse en Turkse invloed is orals nog
aanwesig, 1in die argitektuur van hulle
kerke, hulle gewoontes en veral hulle kos.
In die tavernes sit jy op straat, drink jy
Ouzo of Retsina, eet jy Tsatsiki, Moussaka
of Dolmades (vleis in wingerdblare). Jy
dring selfs die kombuis binne en kyk eers
in elke pot, voor jy besluit, of jy wil
aanbly of 'n ander taverne wil besoek.

Wanneer die groot seilbote teen sononder
anker gooi, heers n kosmopolitiese atmos-
feer in al die klein hawetjies langs die
kus en op die eilande. Na '1n 1lang

middagrus van 2 tot 5 is winkels tot laat
in die nag oop. 'n Bedrywige 'lewe heers
orals. Wanneer 'n vragskip op 'n eiland
aankom, staan lang rye esels en wag om met
vrag volgepak te word, om dan die steiltes
van die dorpie bo die hawe in nou
straatjies tussen spierwit geverfde
woonhuise aan te durf. Watter moeite dit
moes gekos het om byvoorbeeld die
kloosters, gewoonlik heel bo-op die berge
op te rig, besef jy wanneer jy sien dat
elke esel omtrent twintig dakte&ls op hn
slag kan dra. En dan 1@ die kloosters nog
D uur se stap bo die dorpsgrens.

Vars, soet water is amper orals, behalwe
in die noordelike deel van Griekeland en
die Sporades (die noordelikste groep
eilande) skaars. Gewoonlik moes ons h
sleutel by die eienaar van ons herberg
kry, wanneer ons 'n stortbad wou geniet.
Daarvoor moet ekstra betaal word. Ver-
blyfplek 1is, behalwe vir luukse hotels
soos die Xenlas wat staatsondersteun is,
goedkoop, tussen R15 - R20; die kamers
het n pragtige groot balkon, waar n mens n
sprokiesagtige wuitsig op die see het.
Wanneer jy alleen wil ontspan en wegvlug
voor die son wat dwarsdeur die somer uit 'n
skoon blou hemel skyn, is so 'n balkon n
ideale toevlugsoord.

Vanaf Griekeland se toetrede tot die
Europese Gemeenskap n paar jaar gelede het
hulle probeer om by die res van Europa
ekonomies aan te sluit. Hulle word
finansieel ondersteun, want oor die
algemeen is hulle 'n brandarm nasie. Die
infrastruktuur word uitgebou en paaie is
in n beter toestand as vroeér, het ons
verneem.

Hulle uitvoer van katoen, olywe, sitrus-
vrugte, groente, pelse en juwele is
gewaarborg. Kaal berghange word beplant
met nuwe bome, veral Platanas, wat teen
wind en koue bestand is. Nuwe huise word
op pilare gebou weens die baie aardbe-
wings, waaronder die land in sy lang
geskiedenis al dikwels deurgeloop het.

Terug in Athene. het dit my opgeval dat die
moderne hoofstad geen noemenswaardige
argitektuur het om trots op te wees nie.

Die middestad met sy groot spogwinkels en
besighede 1@ tussen die Platia Omanias en
die Platia Sintaguatos, waar alle verkeer
deurloop. Deense en Duitse argitekte het
na onafhanklikheid die stad wat toe net
vyftienduisend inwoners gehad het, opge-
bou. Vandag woon een-derde van die totale
bevolking, ongeveer drie miljoen mense, in
en om Athene. Van die Akropolis wat die
stadsbeeld oorheers, kyk 'n mens in die
vier windrigtings oor 'n oneindige klip-
meer. Hierbo het die goue eeu van Helle-
nisme sy hoogtepunt bereik onder Perikles
en 1is Athene die wonderwerk van die
Antieke genoem na die ondergang van Kreta,
Theben en Sparta.



Al my indrukke en ervarings het ek saans
in die Plaka aan die voet van die Akropo-
lis tussen mense uit alle dele van die
aardbol probeer verwerk in gesprekke en
gedagtewisselings. Ons was dit in een
opsig almal eens, dat die Grieke ‘n uiters
vriendelike, en veral eerlike en beskeie
volk is met n ingebore sin vir kuns en die
mooi dinge in die lewe.

Vol trots wys hulle die groot skatte uit
hulle verre verlede. Dalk kom daar nog
nuwe skatte voor die dag, soos wat die
uitgrawings met veral Amerikaanse, Franse,
Britse en Duitse fondse voortgesit word.
In Griekeland kan jy die hede geniet met
die verlede altyd voor oé.

KARIN FO6RTSCH

DESEMBER

1 Mev Johanna Perold
(Sekretaresse)
Mej Rina de Vos
(6de Vlak)
Mnr Japie Jordaan
(Toonbank)

2 Mej Hulda Fritz
(Boekontvangs)
Mnr Johan Avenant
(Landbou)
Mev F C L de Beer
(Veeartsenykunde)

5 Mev Louise Mayer
(Boekontvangs)
Mnr Henk Schoombie
(Toonbank)
7 Mej Annie Pienaar
(Assistent~direkteur)
9 Mev Norrie Nel
(Boekontvangs)
22 Mev Miemie Vink
(Makro-ontsluiting)
31 Mej Jo Breed
(KHI)
Mej Julene Vermeulen
(Tydskrifte)

JANUARIE

1 Mnr Piet de Kock
(6de Vlak)
2 Mej Jeanette Marais
(5de Vlak)
Mej H Finger
(6de Vlak)
Mev Rouxna Rohde
(Landbou)
6 Mnr Louw Groenewald
(Reprografie)
7  Mnr Johan (Lappies) Labuschagne
(6de Vlak)
8 Mev Erna Meyer
(5de Vlak)
11 Mev Ina van Vuuren
(Tydskrifte)
12 Mev Christine Gericke
{(5de Vlak)
15 Mej Makkie Biggs
(Voor-ontsluiting)
Mev Marie de Wet
(SAIBI)
16 Mev Rita Botes
(Voor-ontsluiting)
19 Mnr Mike Volschenk
(DOBIS/LIBIS Kodrdinering)
27 Mej Estelle Els
(Makro-ontsluiting)
Mev Nerine Grobler
(6de Vl1ak)
29 Mej Maureen Brassel
(Medies)
31 Mej Ina Engelbrecht
(Voor-ontsluiting)

Baie geluk aan Mara Grobbelaar (IBL) met
die geboorte van haar dogtertjie op 3
November.

(Africana), wie se
op 24 Oktober , ons

Aan Joriet Coetzee
vader oorlede. 1is
innige meegevoel.




BIBFLITSE

DIE INVAL VAN DIE MAKRO'S...

Soos 'n wafferse Romeinse linie het die
Makro-ontsluiters die Merensky en sekere
takbiblioteke binne geval. Menige vakbi-
bliotekaris en student het die afgelope
paar weke seker gewonder of dit n "coup d'
état" of sabotasie-maneuvers was wat die
Makro's tussen die rakke uitgevoer het.

Die betreklike stilte van die biblioteek
is deur die "getjee-tjee" van die trollies
aan flarde geruk. Kwaal kyke van studente
was die gevolg. Die vakbibliotekarisse
het wantrouig toegekyk en asem opgehou toe
die "heilige der heilige" plekke, naamlik
die naslaanrakke, byna kaalgestroop is.
Boeke is op die trollies opgestapel en
soos egte 'grand-prix" jaers is daar
hysbakke toe gejaag - sien, '"tyd" was hn
belangrike faktor in dié maneuver!

Oponthoude was daar baie - soos dosente en
studente wat skielik boeke op die trollies
sien wat hulle nooit gedink het in
biblioteekbesit was nie. Angstige hande
wat gryp na die boeke is ferm, dog vrien-
delik teruggestoot met die verduideliking
dat hierdie "spesifieke" boeke vir h
PROJEK benodig word. Teleurstelling op
hulle gesigte het amper gemaak dat ' ander
boek van die rak onttrek is om hulle dié
lewensnoodsaaklike boek te gee, maar n
steekproef word 6f wetenskaplik aangepak
6f 1is van geen waarde vir die navorser
nie, dus moes hulle maar sonder die boeke
klaarkom.

Een van die wegpakkers by Opvoedkunde wou
baie benoud en met groot o& weet of die
baie boeke op die trollies se rugkante dan
almal onleesbaar, of weg is. Hy moes ook
eers gerus gestel word, en het toe weer
doodluiters op sy olifantpoot gaan sit en
verder boeke weggepak.

Onder op vlak twee by Makro-ontsluiting is
die trollies ontlaai - 'n glasie water is
vinnig weggesluk, hare is reggedruk, m
"strydwa" is weer gegryp en die Makro's
was weer paraat vir die volgende inval!

Terloops ... hierdie was Fase 1 van die
RGN Subprojek : Gerekenariseerde verbale
onderwerpsontsluiting van gepubliseerde
inligtinsbronne vir 'n universiteitsbiblio-
teek, met spesifieke verwysing na die
Biblioteekdiens, Universiteit van Pretoria
- n steekproef bestaande uit 2 300 doku-
mente wat volgens unieke dokumentnommers
onttrek moes word. Sekere gegewens sal
hierna op 'n toetsbasis uitgevoer word vir
verdere evaluering.

Fase 1I behels die toekenning van "Library
of Congress" (LC) Saakhoofde en die
uitwerk van SAP's (staan nie vir Suid-Af-
rikaanse Polisie nie!).

Maar meer hiervan in die volgende Bibli-
kasie.

ANNATJIE GREYLING
MAKRO~ONTSLUITING

Die personeel van Makro-ontsluiting wens
almal n Geseénde Kersfees en 'n voorspoe-
dige Nuwejaar toe. Volgende jaar sal ons
met hernude ywer ons '"groot taak' aanpak.

ANNATJIE Lé IN DIE HOSPITAAL ...

En toe eindig ek ook mos in die hospitaal.

"Slaap lekker laat en geniet die rustig-
heid."

"Geniet die lekker kos en geniet dit as
hulle jou bietjie oppiep en bedien."

"Vat dit kalm en laat hulle jou nou n slag
bederf. Lyk jy net mooi en glimlag die
hele dag"

Dit was die raad van 'n paar kollegas voor
my bewerige vertrek.

Ek land toe daar met n tas vol 'fensie'

nagklere en n kop vol mooie drome. Drome
van lekker slaap in die oggend in 'n
vakansie~rustigheid ongeéwenaar, en vol-

kome oorgehaal vir hierdie bedien-, op-
piep- en bederfsessie wat wag. Ook reg
ingestel vir 18 en mooi lyk en glimlag vir
al wat leef en beef.



Maar praat van terugkom aarde toe! "Fool's
Paradise'" stel dit 1lig. Rustige laatslaap
se voet! Ek word nou nog twintig voor vyf
soggens wakker en begin dan maar bad en
aantrek. Ai, en die hongerpyne om dan te
wag tot ongeveer 7h30 vir ontbyt! Enigeen
wat sukkel met 'n paar vetrolletjies kan
gerus so iets probeer. Jy voel sommer hoe
jou liggaam jou ekstra stoorgoedjies op
gebruik. Dat suikerlose maizena-pap nou
soos sjokoladeroomys kan smaak!

O, en die salige vakansie-rustigheid.
Honderde voete in die gang op en af, party
op spoed en ander weer kalmer. Jy leer
gou watter voetstappe aan wie behoort en
onbewustelik gee jy aandag aan elke tree.
1s die Prof langsaan weer sieker? Of is
dit Mev van Wyk twee kamers verder? Is
dit ernstig of net roetine? Is daar n
dokter by?

Om van die oppiep en bedien nou nie eers
te praat nie. Die eerste oggend na jou
groot slagting gee jy reeds jou eerste
treé. En wat n okkasie. Met al die pype
en buise nog aan jou gekoppel stap jy
gedweé saam met die suster in die kamer op
en af. Oppiep? En die bedien! Sommer
reg van die begin af sit hulle jou "ete"
net daar neer en verdwyn. Siestog,
niemand is eers 'gebodder" of jy die kos
inkry nie - die '"lekker kos" waarna jy so
uitgesien het. Jou eerste ete bestaan uit
een 1 vk dm stywe blokkie jellie, lateraan
darem 'n skeppie kapokaartappels met sous
by, maar jy moet maar self sien en kom
klaar, ou suster.

Wel, die bekoorlike glimlag bére ek toe
vir die pragtige dokter. Maar helaas, ek
kom toe gou agter, vir hom is ek ook maar
net die naakte waarheid!

ANNE VAN ZIJL

"Hoe lank sal dit duur voordat jy die gat in die
dak sal kan regmaak?"

LANDBOU

Hier by Landbou gaan dit baie goed. Vader
Krismis loop reeds rond en so ongesiens
begin hy goed aflewer. Ons o€ het omtrent
gerek toe ons nou die oggend inkom en hier
staan waarlik waar nog n fotokopieerma-
sjien. Nou begin ons drie darem regtig
tot ons reg kom. Selfstandig en selfvoor-
sienend. Ons het nou, slegs vir kantoor-
gebruik, 'n eie eindpunt, n eie tikmasjien
en n eie fotokopieerder. Dit wil gedoen
wees! Baie dankie, mnr Duminy. Nou wag
ons net vir n PC en n TV (wonder of die
Baas gaan toegee).

Rouxna Rohde is reeds baie beslis deel van
ons en is sy nou n aanwins! Met kinders
wat self studeer, het sy geen probleem om
ons studente te hanteer nie (nie dat n
Landbou-student hom ooit sal laat hanteer

nie). Met my gaan dit maar woes. Met
twee ma's wat Matriek skryf so weerskante
van my in dieselfde kantoor ly ek ook al
amper aan slaaploosheid. Ek sorg maar vir
genoeg tee om die senuwees te kalmeer.
Dis Anneline se eerste Ma-matriek, en sy
doen.gladnie sleg nie!

Ons studente laat ons omtrent sweet. Ons
skryf elke vraestel saam met hulle soos
ons voor, en na die tyd om hulle kloek om
te bemoedig of te troos. Natuurlik is ons
gedwing tot 'n dubbele rol, simpatie met
die kinders en begrip vir die dosente.

Ons stuur graag aan julle die mooiste
Kers- en Nuwejaarswense. Baie dankie vir
al die hulp, (aflos, luister na klagtes,
ensovoorts ensovoorts), vriendelikheid en
besoeke. Ons wens julle krag toe vir die
nuwe jaar, want so tussen die strategiese
beplanning en die beplande strategieé deur
klink dit my ons gaan nog bars met BARS
ook.

Groete tot volgende jaar.

ANNE VAN ZIJL

JOU BESTE VRIEND

In hierdie moeilike tye is dit 'n troos om
te lees dat deur die eeue die hond se be-
troubaarheid nie verander het nie.

The great pleasure of a dog is that you
may make a fool of yourself with him and
not only will he not scold you, but he
will make a fool of himself too.

Samuel Butler

The more 1 see of men, the better I 1like
my dog.

Frederick the Great

If you pick up a starving dog and make him

prosperous, he will not bite you. This is

the principal difference between a dog and

a man.

Mark Twain

We are alone, absolutely alone on this
chance planet, and, amid all the forms of
life that surround us, not one, excepting
the dog, has made an alliance with us.

Maurice Maeterlinck

No one appreciates the very special genius
of your conversation as a dog does.

Christopher Morley

If dogs could talk, perhaps we could find
it as hard to get along with them as we do
with people,

Karel Capek

They say a reasonable amount o'fleas is
good fer a dog - keeps him from broodin'
over bein' a dog, mebbe.

Edward N Westcott

There 1is no doubt that every healthy,
normal boy (if there is such a thing in
these days of Child Study) should own a
dog at some time in his 1life, preferable
between the ages of 45 and 50.

Robert Benchley

The fidelity of a dog is a precious gift
demanding no less binding moral responsi-
bilities than the friendship of a human
being. The bond with a true dog 1is as
lasting as the ties of this earth can ever
be, a fact which should be noted by anyone
who decides to acquire a canine friend.

Konrad Lorenz

BRON: Man meets dog

Geseénde Kersfees,

Erica, Lilly en Lourina
VEEARTSENYKUNDE

'N GEDAGTE VIR ALTYD

Net vir vandag sal ek gelukkig wees. Dit
veronderstel dat wat Abraham Lincoln ges@
het, waar is: "Die meeste mense is
omtrent net so gelukkig as wat hulle hul
voorneem om te wees." Geluk kom van
binne; dit is nie 'n saak van uiterlike
dinge nie.

Net vir vandag sal ek probeer om my aan te
pas by wat is, en nile trag om alles by my
eie begeertes te 1laat inpas nie. My
familie, my besigheid, en my voor- of
teenspoed sal ek aanvaar soos ek hulle
vind, en myself by hulle aanpas.

Net vir vandag sal ek my liggaam oppas.
Ek sal dit oefen, dit versorg, dit voed en
dit nie misbruik of verwaarloos nie, sodat
dit 'n volmaakte masjien sal wees om my te
dien.

Net vir vandag sal ek probeer om my
verstand te versterk. Ek sal iets nuttigs
leer. Ek sal nie 'n geestelike 1luiaard
wees nie. Ek sal iets lees wat inspan-
ning, oorweging en konsentrasie vereis.

Net vir vandag sal ek my siel op drieérlei
wyse dissiplineer. Ek sal vir iemand 'm
guns bewys en nie uitgevind word nie. Ek
sal minstens twee dinge doen wat ek nie
wil doen nie, soos William James aan die
hand gee, net ter wille van die dissipli-
ne.

Net vir vandag sal ek innemend wees. Ek
sal daar so goed uitsien as wat ek kan, so
netjies aantrek as moontlik, op lae toon
praat, hoflik handel, mild wees met 1lof,
hoegenaamd nie kritiek uitoefen nie, met
niks fout vind nie, en nie probeer om
iemand anders te reé&l of te verbeter nie.

Net vir vandag sal ek probeer om slegs
deur hierdie dag te lewe en nie my hele
lewensprobleem tegelyk aan te pak nie. Ek
kan dinge twaalf uur lank doen, wat my sou
verskrik as ek 1lewenslank daarmee moet
volhou.

Net vir vandag sal ek 'n program volg. Ek
sal neerskryf wat ek elke uur verwag om te
doen. Moontlik sal ek dit nie stiptelik
volg nie, maar ek sal dit hé. Dit sal
twee peste uitskakel haas en besluite-
loosheid.

Net vir vandag sal ek my n stille halfuur
alleen afsonder en ontspan. Gedurende
hierdie halfuur sal ek soms aan God dink

om 'n bietjie perspektief in my lewe te
kry.

Net vir vandag sal ek onbevrees wees;
veral sal ek nie bang wees om gelukkig te
wees nie, om wat mooi is te geniet, om
lief te h&, en om te glo dat diegene wat
ek liefhet, my ook liefhet.

Baie dankie vir al die vriendelike gesig-
gies en aangename samewerking die afgelope
jaar en langs hierdie weg en met so %
"gedagte" wens ons elkeen en almal %
Gese&nde Kersfees en n Voorspoedige Nuwe-
jaar toe.

van

SUSAN, TINKIE EN ANNEMARIE
TIKSTERS

KLINIKALA

Die jaar trek al by November, en almal
skarrel rond om net gou dit of dat te doen
voor 31 Desember 1986 se laaste oomblikke

aanbreek. Na agt maande tuis voel dit
snaaks om weer te werk. Gelukkig is almal
so vriendelik - ek voel al klaar tuis.

Dankie aan almal wat my so gewillig help
met lastige vrae.

Weereens, baie dankie dat julle my onthou
het met my seun se geboorte. Die blomme
en kaartjie was welkom en pragtig.

Aan almal wat gehelp het met die aantrek
van Klinikala se nuwe baadjie, Magriet
Lee, Sannie Hattingh, tannie Babs, Gideon
en sy span: Alles 1lyk pragtig! Julle
harde werk word opreg waardeer. Ons boeke
is nou ook numeries en dit het nogal
heelwat kommentaar opgelewer. Gelukkig
kla die dokters al minder en is almal se
glimlagte breér.

Laastens wens ek u almal m baie besondere
Kersgety en n Voorspoedige Nuwejaar toe!

MAGRIET ENGELBRECHT

DAGSEé VANUIT DIE BINDERY

Hoe goed ken ons mekaar? Miskien nie te
goed nie!

Ek wil u graag meedeel wat met my in die
kelder gebeur het, waar ek 'n afskrif van n
titel vir die Bindery moes gaan maak het.

Een van die nuut-aangestelde dames was by
die fotostaatmasjien doenig. "Wil jy
fotostaat maak?" wou sy weet. Nadat ek
positief daarop gereageer het, deel sy my
mee dat daardie masjien slegs vir die
gebruik van biblioteekpersoneel is. "Ja,
ek weet" antwoord ek, maar sy herhaal haar
vraag weer, so asof ek nie verstaan het
nie.

Sy vra my toe of ek nuut hier aangestel
is, waarop ek antwoord: 'Nee, ek werk al
twee en 'n halwe jaar hier!" So, hoe goed
ken ons mekaar?

Geseénde Kersfees, en n baie voorspoedige
1987.

CORRIE DU PREEZ

FINANSIELE ADMINISTRASIE

Hoe mooi was dit nie om vandag in die
teekamer te kom en alles so mooi versier

te sien nie - dit was asof Kersfees reeds
hier is. Wat 'n voorreg om tussen mense te
werk wat vir ander die lewe mooi wil maak.

Vanuit Finansiéle Administrasie sé& ons aan
almal dankie vir die lekker saamwerk en
samesyn - mag die jaar vir almal mooi
eindig en mag 1987 vir almal h goeie jaar
wees waarin ons Hom meer verheerlik in
alles wat ons dink en sé.

Kersgroete van ons almal!

PIETER, FREA, GIDEON & DORIS

“Edna, I've brought .the boss round for supper.”

AFRICANA

Vanuit die stowwerige hoekie met die 6u
boeke stuur ons drie jong dames graag
hartlike seénwense aan al ons kollegas.
Dit was n aangename jaar waarin ons drie
heerlik saamgewerk het. Ons vertrou dat
ons ander kollegas ook lekker met ons
saamwerk - dit maak die lewe sommer die
moeite werd!

Die werkery in die Merensky lewer so nou
en dan 'n onverwagte bonus op, soos n
pragtige ruiker of 'm skelm soetigheidjie
oor die toonbank. Ander dae gaan dit weer
nie so maklik nie, soos wanneer 'n gebrui-
ker weler om te loop voordat jy nie vir
hom die regte prentjie gekry het nie. Een
van ons sal nog 'n toer deur die land woet
onderneem om al die onbekende plekkies wat
nie in die geskiedenisboeke genoem word
nie, of nooit deur een van ons beroemde
fotograwe verewig is nie, te gaan afneem.
Miskien kan die mense wat in Desember so
lekker gaan "wegvlug" sommer vir ons W
paar foto's saambring.

Ons wens vir almal wat gaan vakansie hou 'n
vellige reis en aangename vakansie toe.
Aan almal wat die fort gaan hou, 1is ons
wens, hope krag en bale energie!

Geseénde Kersfees en 'n voorspoedige 1987.

JORIET COETZEE




'N WOORDJIE OOR MY SLEEP

Aan al die studerendes

Jy 1is ingewikkeld en vol nonsens.
jou nadertrek, hou jy jou so
moontlik.,

Ek sug as ek aan jou dink.

Jy's my vreugde, maar meer nog - my smart.
Ek droom van jou in donker nagte — ' nag-
merriedroom wat my bewend van angs laat.
Soms is jy vriendelik, maar soms is jy so
onmoontlik dat ek niks met jou kan uitrig
nie.

Jy 18 saam met my onder die koel skaduwees
van die wilgerboom - jy klim selfs saam
met my in die bed.

Jy troos my nooit as ek oor jou huil nie.
Soms dink ek jy's gevoelloos, maar tog
weet ek jy doen al hierdie dinge om my
ontwil, want jy is die AKADEMIE!!!

As ek
geslote

LOURETT OOSTHUIZEN

VOORONTSLUITING

Ek is gevra om lykskouing oor 1986 te hou
- het ek regtig so n begrafnisgesig? Tot
en met Junie was ek nog nie by Merensky
nie. Gedurende Juliemaand is ek aange-
stel. My eerste tree was baie wankelrig,
maar met die volgehoue opleiding en
aanmoediging was die ys gou gebreek, en
het ek en DOBIS 'n lewenslange vriendskap
gesluit,

Van DOBIS gepraat - wat is die masjien tog
n wonderlike ding! Die een dag, o so
ernstig, en net die volgende dag so vol
streke en boodskappies dat jy in jou hand
wil huil en die dag berou waarop julle

paadjies gekruis het. Net 'n vroulike
spesie kan so onvoorspelbaar wees, dus
moet DOBIS herdoop word! DOBISIENA
miskien?

Daar is hierdie jaar:
- geswot: Joy, bravo!
graad!

Jy verdien jou

- 'geverjaar': die voorvereiste om in
Voorontsluiting te werk, is 'n Oktober-
verjaardag, volgens prof Gerryts

- 'genoodhulp’: Makkie en Christa het
verpleeg, verbind, gespalk, weer
gebreek, bloed gestop, medisyne
ingegee, geamputeer en nie een van
ons was n ledemaat seker met hulle in
die omtrek nie, maar wat wou, hulle
diplomas is geraam en die 'Bibliote-
kers' kan maar seerkry!

- en dan is daar gekatalogiseer: Goeie
aarde, as ek Julie geweet het wat ek

nou weet, het ek 1liewer aansoek
gedoen om tee te maak! My arme
volstruisbreintjie word tot die
uiterste beproef. Dis doen, weer-

doen, 'herdoen' en oordoen tot jou oé&
traan en ore hang.

Daar word daagliks handleidings oor een of
ander prosedure aan ons gegee en voor jy
dit nog kan deurlees, 18 daar al weer twee
hersiene uitgawes voor jou. Verder beland
daar aanhoudend boeke, boodskappe en pa-

piere op jou lessenaar (altyd as jy nie
daar is nie) en waarvan geen lewende siel
weet nie. Die wat weet, wil nie sé nie.
Makkie wil al 'n doringdraad om haar tafel
span!

Die jaar is om, baie dinge is gesé, gedoen
en nie gedoen nie, dinge waarocor ons mis-

kien nou spyt is. Moenie daaroor treur
nie, dis reeds in die verlede. Kyk
vorentoe, kry jou prioriteite reg, kry
weer n stewige houvas op jou lewe en maak
gereed vir 'n hééEéérlike Kerstyd en 1
pragtige blinknuwe 1987. '"Neem uit die
lewe wat jy wil, maar wees bereid om die

gevolge te dra."

LOURETT OOSTHUIZEN

DIE VAN DER MERWES — by Paul Lessing |

1986 - MEDIES IN 'N NEUTEDOP

In Januarie was die jaar blink,

vol son en vol kleur ...

En nou val die laaste dae soos waterdrup-
pels

tussen ons vingers deur.

In Januarie-Februarie maak

boeke skuif en verkoop, ons en ons dae
klaar :

maar Anita kom ook by ons werk,

die beste ding wat gebeur het, die afge-
lope jaar!

Maartmaand kry ons die Giro-Ventbaba by,
en glo my, soms was dit maar n moeilike
tandekry.

Maar as ons nou oor alles terugkyk,
begin die kredietkaartfotostate
blinker 1lyk.

al hoe

Laat in April kom maak die ooievaar '
draai,

Om by die Veldsmans n pienk bondeltjie af
te laai.

En weet julle, was ons hele klomp bly,

Toe ons sommer vroeg-vroeg die dogtertjie
te siene kon kry.

Maureen se dagboek staan in die teken van
kursus en leer.

Dis Phoenix, Dialog en sommer nog 'Asser-—
tiveness' ook n keer.

Maar in September het sy als gelos en gaan
kyk,

hoe Namakwaland se lenteblommetjies lyk.

Sien die wé€reld in jou eie land,

was Sophia se leuse aan hierdie kant,

Sy het al die Wildtuin en Oos-Kaap se
skoonheld geniet,

en gaan nog kyk wat Suidwes en die Suidkus
mens bied.

Ek weet nou alles van Australié& en Ayers
Rock,

dis nou Russies en die Steppe wat my lok,
sé Clarisse, en glo my, voorwaar,

na drie maande weet sy al heelwat meer as
net '"Nastarovya!"

Oor een saak is Sannie verlig,

haar laaste matriekskryf is sommer vinnig
in sig.

En na Klinikala se trek wonder ons nie
meer

dat sy chaos flink-flink in orde kan

omkeer.

Aan Ma(e)rtie en al ons bure oorkant die
straat,

Ons het met Vader
geskenke gepraat

Oor al julle harde werk was hy so diep
geraak

En het belowe hy sal volgende jaar vir
julle lysies maak!

Krismis oor julle

By Klinikala in sy splinternuwe jas,

en n ou-nuwe Magriet wat perfek daarby
pas,

sé ons welkom terug aan die einde van die
jaar,

hoop jy en jou nuwe bib kom baie goed
klaar!

Ons troetelhond het nou een poot minder
Ons hoop maar dit sal in die werk nie te
veel hinder -

Lily, net alles wat mooi is vir jou is ons
wense,

Jy, Erica en Lourina was voorwaar voor-
slagmense.

En onder in my sakkie het ek nog een wens
te spaar,

na n jaar se uitput en uitdeel, maar ook
ontvang en vergaar,

'n Mooi jaar vir almal, en nog spesiaal,

n  Geseénde Kersfees en Voorspoedige
Nuwejaar!

MAGRIET LEE

ANDER MOET DAARNA KYK

Onthou dat jou gesig eintlik vir ander
bestem is,

dat ander daarna moet kyk

en dat niks so ellendig en negatief is

as om ure en dae lank

in n onvriendelike gesig vas te kyk nie.
Jou gesig is meer as % mooi masker,



meer as n uithangbord, meer as 'n visite-
kaartjie.

Versorg jou gesig nie net vir jouself nie,
nie om jouself in die spie&l aantreklik te
vind nie,

maar veral vir ander mense.

Die beste versorging is nie die aansmeer
van

allerlei skoonheidsrome aan voorkop, neus
en wange

of die pluk van jou wenkbroue

of die aanplak van wimpers

of die aansmeer van oogskadu nie.

Versorg jou gesig veral van binne af.

Sit "lig" en "vrolikheid" in jou oé.

Laat jou mond in 'n glimlag ontspan.

Maak jou gesig vriendelik.

Dit kan jy doen as jy jou hart diep
binne-in skoonmaak.

Verwyder al die getob, gepieker en kritiek
oor dinge wat met jou geluk niks te maak
het nie.

Weg ook met die treurige herkou

van "jou daaglikse ergernisse.

Wys jou beste, vriendelikste, jou mooiste
gesig

en dit sal nie moeilik wees om van jou te
hou nie.

Musikale Kersgroete
WILNA MARAIS

BRON: BOSMANS, P MENSLIEF EK HOU VAN
JOU. ROODEPOORT, 1982

TYDSKRIFTE

Hannie is nog siek, maar ons hoop om haar
binnekort weer heeltemal gesond by ons
terug te hé.

Julene en Katrien se eksamen is verby en
ons vertrou dat alles goed gegaan het.

Elisabeth se seun is besig met matriekek-
samen en ons weet dat sy saam gesweet het.
Sterkte vir die laaste paar dae en voor-~
spoed met die uitslae,

Rynette gaan ons vir 'n paar maande ver-
laat. Ons hou duim vas vir die groot
gebeurtenis en sal baie aan jou dink.

Almal wat met verlof sal wees: 'Tn aange-
name en welverdiende rus word julle
toegewens nadat ons 'n paar moeilike maande
beleef het as gevolg van te min personeel
weens siekte en bedankings en eksamens.

n Bale geseénde Kersfees: "... en groot
vrees het hulle oorweldig. En die Engel
sé vir hulle: Moenie vrees nie, want kyk,
ek bring julle n goeile tyding ..."

(Luk 2: 9 en 10)

HETTA MALAN
TYDSKRIFTE

A lovely thought provoking message

There was a very wise man who said and
wrote many things. He was a homely simple
man of great wisdom and was dearly loved
by all

He wrote over 100 years ago, this little
verse:

FOOD FOR THOUGHT

You cannot strengthen the weak

By weakening the strong.

You cannot help the small men

By tearing down big men.

You cannot help the poor

By destroying the rich.

You cannot help the wage earner

By pulling down the wage payer.

You cannot keep out of trouble

By spending more than your income.

You cannot further the brotherhood of man
By inciting class hatreds.

You cannot establish security on borrowed
money.

You cannot build character and courage

By taking away a man's initiative and
independence.

You cannot help men permanently

By doing for them what they

could and should do for themselves.

I wonder if you knew who he was? Abraham
Lincoln ~ President of the United States
of America.

INA VAN VUUREN
Tydskrifte

Laat ons hierdie jaar afsluit in dankbaar-
heid vir wat mooi was, maar ook met die
gebed dat ons nie die foute van die

BOEKONTVANGSTE verlede sal herhaal nie.

ELIZE SMIT

khdhkhkhkhkhkhkkkhkkk

Aan Topbestuur en mede-kollegas:-
Mag u almal 'n baie aangename vakansie
deurbring.

Aan al ons "Studente":-
Voorspoed met die eksamens en welslae met
die uitslae.

Aan al die kollegas wat in die huwelik

Laat die gees van Kersfees in jou lewe kom tree:-

Dit bring warmte en geluk n Pragtige dag en baie geluk.

Dit bring geloof in harte waar daar twyfel

i§ n Bale gese&nde Kersfees en 'n besondere
Dit ©bring veiligheid daar waar vrees Voorspoedige Nuwe Jaar aan u almal.

regeer

Dit bring hoop en liefde - laat dit jou MINDA MEYER

hart verewig lei!

Laat Kersfees in jou lewe kom sodat ons
kan verenig in hoop, vryheid, vrede en die

Liefde en Genade van God! RESEPTE VIR KERSDAG

Dit 1s ons boodskap aan julle almal. Mag
die Hoop en Vrede van die Seisoen julle
almal vul met vreugde. Geseénde Kersfees.

MAGDA CELLIERS

khkkkhkkhhhhkkkhkhk VRUGTEKOEK (Mikrogolfresep)
Vrede op aarde en in God 'n welbehae.
Seénwense met Kersfees en Voorspoed vir Meng : 500 g gemengde vrugte (cake mix)
1987! 250 ml suiker
125 g margarine
DINA TERBLANCHE 250 ml water
5 ml koeksoda
khkkkkhkkkkdkkk Kk
. Kook op Hoog (100% krag) vir 10 min. Laat
Geloof, Hoop, Liefde -~ maar die grootste afkoel
hiervan 1s Liefde. My wens is dat elke
hart en lewe gevul sal wees met Christus Voeg by: 15 ml brandevy?
se gesindheid in die Kersfeestyd en die 10 ml verbruiningsous
komende Nuwe Jaar. 3 geklitste eiers
HULDA FRITZ Laat koud word en voeg by
khARkAARkKRRkkk*hk 250 g kersies

125 g neute

Mag die liefde en vrede van Christus ons
lewens vul gedurende die Kerstyd en in die Sif saam en meng in vrugtemengsel
komende jaar.

500 ml meelblom

IRENE DE JONGE 10 ml bakpoeier
1 ml kaneel
Akkhkhkhkkkhhkkkk knippie sout of 5 ml gemengde

speserye
5 ml gemmer
s ml naeltjies

Gebruik gesmeerde mikrogolf-tuitpan - wat
van dik bruin plastiek ontwerp is.

35 min Ontdooi
(defrost) (30%)
2 min Hoog (100%)

Bak as volg:

Laat afkoel en sprinkel nog brandewyn oor.
Indien dit ' draaiskyf-mikrogolfoond is,
moet dit in die middel van die skyf staan.

SUSAN GERRYTS

KOPERPENNTE~-WORTELSLAAIL

Mev Leonie Greeff van Hermanus het die
resep by haar skoondogter gekry toe hulle
in Houston, Texas, by hulle gekuier het.

1 kg geelwortels, geskil en in skyfies
gesny

2 middelslag soetrissies,
ontpit en in repe gesny

2 uie, geskil en in ringe gesny

1 pakkie (82 kg) tamatiesop

250 ml water

200 ml wit asyn

125 ml kookolie

200 g (250 ml) suiker

10 ml Worcestersous

7 ml aangemaakte mosterd

sout en peper na smaak

gehalveer,

Kook wortels tot halfgaar, gooi in ™
vergiettes, spoel af met koue water en
dreineer. Rangskik wortels, soetrissie-
repe en uieringe in lae in 'n groot bak met
n deksel en eindig met wortels. Meng res
van bestanddele, verhit tot kookpunt, roer
aanhoudend en kook 2 minute. Gooi warm
oor slaai en laat dit met behulp van hn
mes in die middel en langs die kante van
die slaai 1inloop. Laat afkoel., Sit
deksel op en marineer 2 dae in die koelkas
voor gebruik. Lewer 8-10 porsies.

Uit: Human, A. Huisgenoot se Wenresepte.
Human & Rosseau, Kaapstad, 1981

ANSIE WATKINS

MURGPAMPOENTJIES EN ASPERSIES MET WITSOUS
(mikrogolfresep)

700 gram murgpampoentjies
1 blik aspersies

Kook murgpampoentjies heel tot gaar (8-9
minute op 100% krag)

Sny in skyfies wanneer afgekoel en meng
met aspersies

Maak witsous, (terwyl murgpampoentjies
afkoel), gooi bo-oor en rasper kaas oor.
Mikrogolf vir 8 minute op 100% krag.

WITSOUS MET VARIASIES

Houer : Glasmaatbeker (600 ml)
Mikrogolf-gaarmaaktyd: 5 minute
Lewer : 330 ml

BESTANDDELE

25 g botter (30 ml of 2 eetlepels)

25 g koekmeelblom (50 ml of 4 dessert-
lepels)

300 ml melk

sout en varsgemaalde swart peper

Gooi die botter in die maatbeker en verhit
1 minuut lank in die mikrogolfoond. Voeg
die meelblom by en meng goed. Roer die
melk in. Plaas vir 4 minute in die mikro-
golfoond en roer na elke minuut om, om
klontvorming te voorkom. Geur na smaak.
VARIASIES
Kaassous : Roer 50 g gerasperde kaas
(125 ml of % koppie) by die
gaar sous in.

Voeg 15-30 ml ansjovisgeur-
sel (1-2 eetlepels) by die
gaar sous,
Pietersieliesous: Roer 30-40 ml gekapte
pletersielie (2-3 eet-
lepels) by die gaar sous.
Roer 50 g gekapte gaar
sampioene (125 ml of %
koppie) by die gaar sous
in.

Ansjovissous:

Sampioensous :

(Uit: Spencer, J. Mikrogolf-kookboek.
Tafelberg, 1982)

ANSIE WATKINS



GRIEKSE SKAAPBOUD OOR DIE KOLE GEBRAAI

Kongreskamer

|

Sjoe, ek het nie
‘n woord verstaan
wat hy gesé het nie!

1 ontbeende skaapboud (As ' mens eers
eenkeer n skaapboud ontbeen het, kom jy
agter dit is nie so moeilik nie - sorg net \
vir 'n lekker skerp mes. Nadat die boud
ontbeen 1s, sny 'n paar lang snye in die
dikste gedeeltes van die vleis om dit oop
te vlek).

€ 1984 Ring Festures Syndaete Ine Woslg 1ghis resarven

Marineer boud vir twaalf ure of langer in
die volgende marinade :

Sap van 4 suurlemoene
3 huisies knoffel fyngedruk :
1 koppie olie Waarvan Die belangrikheid

sout en peper het hy van goeie
1 teelepel gemengde kruie gepraat? kommunikasie

Braai oor lae hitte op kole vir + 1 uur.

ELSABé VAN DER MERWE

ENGELBRIEFIES OP DIE KENNISGEWINGBORD

AAN: CHRISTIE SE ENGEL ...ccnevvocses

| AK. ...
O m S ( ’ 2 BALE DANKIE VIR DIE PRAGTIGE ROSE, DIT HET MY DAG,MY WEEK GEMAAK
\ \9@ EX DINK JY 1S FANTASTIES EN BESIT n HART VOL LIEFDE.......
E cevennn
\S\ ) SIEN UIT NA WOENSDAG OM VIR JOU PERSOONLIK DANKIE TE $

/ o
L\I o0 OO.’ ! . AOOOO. ,/ / . LEKKER NAWEEK ..... AL MY LIEFDE

Tinrse 1 Susan b

25




TJEANETTE <E .
BATE TDANKTE
AAN MY

"DTENENDE

* gaﬁieh s

te werd /[ j

LS 5 2 3%

dt 15 heerlk om

Fromm PMﬁ e eﬂajx !

j? S n o‘e«mg'

?ﬂﬁ-

N-S- %’{] anaal /hmz
/0(4&

-

FD‘\.

BE Lor~ira ||

DOOD OF LEWENDIG

26




DIE ENGELE SPEEL WEER

Die Sosiale Komitee het twee
engele gehuur om die res van
die personeel aan te wakker om
te begin engeltjie-speel.

Niemand kon hulle miskyk nie!
Selfs Topbestuur wat met m ver-
gadering besig was, was wreed
onderbreek deur hierdie engele.

INBRAAK IN MERENSKY

Op Maandagoggend 27 Oktober is ontdek dat
daar gedurende die naweek van 25 en 26
Oktober in die fotostaat-afdeling van die
Merensky-Biblioteek ingebreek is. Van die
sluitkaste is oopgeforseer. Die kluis se
slot is afgebreek, en 'n gat is aan die
agterkant van die kluis ingeslaan. Die
hulp van die polisie is ingeroep, en die
saak word ondersoek.

Die Reprografiese Rebel, op
heterdaad betrap! Die ander
verdagte, Lang Louis Rekenaar-
vinger, het weggekom!




BEDANKINGS

Die volgende persone het bedank:
Schalk Malan (GSV)
Mev Lilly Hornsveld (VET)

Nerene Grobler (Vlak 6)

DIE UITVOERENDE KOMITEE VAN DIE
RAAD VAN SAIBI

(vergelyk Biblikasie van
Augustus 1986, p 4)

Vinr: Prof A Louw (president),
prof E D Gerryts, mej
N M Lodder, mev S S Wallis
vise-president), mev M A
Malan, prof J Willemse, mnr
N M Ferreira (notule-sekre-
taris) en dr H le Roux.
Mnr W Duminy (ere-sekreta-
ris) was oorsee toe die
foto geneem is.




BUITELANDSE BESOEKER

Dr Helmut C Bansa het onlangs
besoek afgelé by die Merensky-
biblioteek. Dr Bansa is '
internasionaal erkende outori-
teit op die gebied van papier-
bewaring en papierrestourasie.
Van sy raad word internasionaal
gebruik gemaak. Hy is tans
Direkteur van die Institut fur
Buch- und Handschriftenrestau-
rierung van die Bayerische
Staatsbibliothek in Miinchen.

Op die foto verskyn
dr Bansa, prof E D Gerryts

SUID-AFRIKAANSE DOBIS/LIBIS
GEBRUIKERSGROEP

Die Biblioteekdiens van UP was
gasheer vir die Suid-Afrikaanse
DOBIS/LIBIS Gebruikersgroep se
vierde algemene jaarvergadering.
Op die foto verskyn die sprekers
van die dag.

Vinr: Mnr J Fourie, mev E Langkilde, mnr M de Feijter,
mnr P Clarke, mej J J Smit, prof ED Gerryts,
mnr R E Tonsing



VOORSPEL TOT DIE GROOT TREK : 1987

Ou Merensky midde-in sy ge-
daanteverwisseling.

IN DIE KOL...
VAN IBL SE MENSE

